
P R O C E S V E R B A L
Nga  Seanca inauguruese e Kuvendit të Komunës  së Gjilanit më  22.12.2017  me këtë:

1. Arritja dhe nënshkrimi i anëtarëve të Kuvendit të Komunës dhe pjesëmarrësve tjerë
2. Fjala mirëseardhëse e anëtarit më të vjetër të Kuvendit të Komunës 
3. Dhënia e Betimit nga anëtarët e Kuvendit të Komunës,
4. Dhënia e Betimit të Kryetarit të Komunës,
5. Fjala përshëndetëse  e Kryetarit të Komunës, z. Lutfi Haziri
6. Mbyllja e seancës


Seanca i filloi punimet në ora 10:00 
Në punimet e  seancës inauguruese të vitit 2017 morën pjesë:
Anëtarët e Kuvendit
Drejtorët e Drejtorive
Policia, Prokuroria, Gjykata, FSK, Përfaqësuesi i Ndërmarrjes Ekohigjena, Përfaqësuesi i Ndërmarrjes Hidromorava, Përfaqësues i Ndërmarrjes Fluidi, përfaqësuesit e bashkësive fetare etj.
Përfaqësuesit i OJQ-ve - Përfaqësuesit e OSBE-së. 
Mediat

Seancën einauguruese  e hapi dhe e udhëhoqi anëtari më i vjetër i Kuvendit z. Hevzi Xhelili, i cili i përshëndeti të gjithë  anëtarët e Kuvendit dhe  të pranishmit e tjerë të cilët i monitorojnë punimet e kësaj seance dhe kërkoi që të konstatohet prezenca e anëtarëve të Kuvendit. 

1. Konstatimi i prezencës së anëtarëve të KK-së 
 Të gjithë anëtarët e Kuvendit ishin prezent në seancë.

2. Fjala mirëseardhëse e anëtarit më të vjetër të Kuvendit të Komunës 

Të nderuar anëtarë të Kuvendit të Komunës, i nderuari Kryetar, të nderuar përfaqësues të institucioneve qendrore, të nderuar mysafir, të nderuar përfaqësues të mediave, shoqërisë civile, OSBE-së, KFOR-it dhe organizatave tjera që veprojnë në komunën tonë dhe ju qytetarë të  nderuar.


Sot, në këtë ditë kur po marrim barrën e përgjegjësisë dhe detyrave të reja që na presin përgjatë 4 viteve të ardhshme, shpreh konsideratën më të lartë për të gjithë ata që u sakrifikuan për lirinë dhe pavarësinë e Kosovës. Po ashtu shpreh mirënjohjen edhe për ish anëtaret e Kuvendit nga përbërja e kaluar për kontributin  dhe angazhimin e tyre
Të nderuar anëtarë  të Kuvendit të Komunës.
Ne sot po marrim përgjegjësitë nga besimi që na e kanë dhënë qytetarët e komunës së Gjilanit, prandaj të angazhohemi qe ta respektojmë këtë besim dhe të harrojmë ndarjet politike, të punojmë  pa dallim etnie, feje, race dhe gjinie.
Mos të harrojmë se ne sot jemi këtu fal besimit të qytetareve, dhe mu për këtë për asnjë moment mos të lejojmë të ta keqpërdorim këtë besim dhe mos të harrojmë se interesi i qytetarit është mbi të gjitha, edhe mbi interesin personal e partiak.
Në fund ju uroj të gjithë anëtarë të Kuvendit,   për përgjegjësit që keni marr, e uroj Kryetarin e Komunës,  i uroj qytetarët e Komunës së Gjilanit për kulturën e lartë politike e demokratike të cilën e kanë treguar gjatë procesit zgjedhor.
Dhe për mos me zgjatur më shumë, ju ftoj që së bashku ta japim betimin solemn:

3. Dhënia e Betimit nga anëtarët e Kuvendit të Komunës,

Unë, _____________________, “betohem (ose deklaroj solemnisht) se do t’i kryej me nder, besnikëri, pa anime e me ndërgjegje dhe sipas ligjit detyrat dhe  do ti ushtroj autorizimet e mia si anëtare  e Kuvendit të Komunës së Gjilanit, në mënyrë që të sigurohen kushte për jetë të qetë për të gjithë”. 
 
4. Dhënia e Betimit të Kryetarit të Komunës,

Pasi që Anëtaret e Kuvendit e dhanë betimin, kryesuesi i seancës e ftoi Kryetarin që edhe ai të jep betimin para anëtarëve të Kuvendit të Komunës së Gjilanit.

Unë, Lutfi Haziri “betohem (ose deklaroj solemnisht) se do t’i kryej me nder, besnikëri, pa anime e me ndërgjegje dhe sipas ligjit detyrat dhe  do ti ushtroj autorizimet e mia si Kryetar i  Komunës së Gjilanit, në mënyrë që të sigurohen kushte për jetë të qetë për të gjithë”. 
 
5. Fjala përshëndetëse  e Kryetarit të Komunës, z. Lutfi Haziri

Kryesuesi i seancës e ftoi përsëri Kryetarin e Komunës z.Lutfi Haziri për një fjalë rasti, me që rast Kryetari Haziri i falënderoi të gjithë pjesëmarrësit në seancën inauguruese, falënderoi dy kryesueset e mandatit të kaluar znj. Bunjaku dhe znj.Kurteshi. Kryetari Haziri u zotua se do të punoj në parimin e barazisë për këtë mandat katër vjeqar duke mos bërë dallime partiake. Ai theksoi se  parimi i dytë do të jetë parimi i solidaritetit, në mes grupeve, gjeneratave dhe atyre që kanë nevojë. Zoti na e ka falë këtë pjesë të tokës, e cila njihet si qyteti më juglindor i Republikës tonë, qytet ky i cili ndahet nga vargmalet, por bashkohet nga njerëzit e mirë të Preshevës, Bujanocit, Kumanovës, të Karadakut të Gjilanit dhe Shkupit, të Gollakut e Moravës, që pa dallim asnjëherë, përkundër barrierave, kanë punuar bashkë, kanë rezistuar bashkë, janë kryengritur bashkë dhe kanë ndërtuar paqen bashkë", po ashtu premtoj bashkëpunim dhe transparencë me Kuvendin Komunal, për të luftuar çdo tendencë të tillë dhe çdo anomali në shoqërinë tonë ta largojmë, që të vazhdojmë të jemi shembulli më i mirë i përfaqësimit qytetar dhe përfaqësimit institucional, duke punuar bashkërisht për një Gjilan më të mirë se sa është sot.  
6. Mbyllja e seancës

Seanca e inauguruese  i përfundoi punimet në ora 10:40 minuta. 
   Procesmbajtësja                                                            Kryesuesi i seancës
____________________                                              __________________________
   Ardiana Rexhepi                                                                   Hevzi Xhelili

